
Eirikur Lindenskov

Tað verður leygardagin 
14. mars 2015, at Føroysku 
Tónlistavirðislønirnar 2015 
verða handaðar í Norður­
landahúsinum. Hesum boð­
ar arbeiðsbólkurin, sum fyri­
reikar stóra tiltakið, nú frá.

Kringvarp Føroya, Miðla­
húsið og Norðurlandahúsið 
skipa í felag fyri stóra tón­
leikafagnaðinum, har bestu 
avrikini í føroyskum tón­
leiki farna árið verða heiðr­
að. Hetta er eitt savnandi 
tiltak, sum fevnir um alt 
slag av tónleiki. Fyrstu ferð 
Føroysku Tónlistavirðisløn­
irnar vórðu latnar, var 14. 
mars í ár, 2014, tá 22 virðis­
lønir vórðu handaðar.

Tiltakið var serstakliga 
væl móttikið – bæði av al­
menninginum og ikki minst 
av tónleikarunum sjálvum. 
Útselt var til sjálva handan­
ina í Norðurlandahúsinum, 
sum varð útvarpað á Rás2 

og í Útvarpinum, umframt 
at sendingin eisini varð sjón­
varpað á netinum. Meira enn 
5.000 fólk fylgdu við á neti­
num í senn, meðan tiltakið 
varð stroymað. Hetta er met 
í Føroyum.

Fyriskipararnir halda, 
at tað er neyðugt at fagna 
føroyskum tónleiki við ein­
um árligum tiltaki, sum 
varpar ljós á og gevur før­
oyskum tónlistafólkum ta 
virðing, tey hava uppiborið, 
og har føroyskur tónleikur 
og føroyskir tónleikarar eru 
í miðdeplinum.

Tiltakið í Norðurlanda­
húsinum tann 14. mars í ár, 
og tann stóra undirtøkan 
tiltakið fekk, var eisini besta 
dømið um, at FMA er er 
eitt neyðugt átak. Tað var 
tískil heldur eingin ivi hjá 
fyrireikarunum um, at Før­
oysku Tónlistavirðislønirn­
ar skuldu aftur á skrá í 2015.

Ein arbeiðsbólkur varð 
við ársbyrjan mannaður við 

einum umboði frá hvørjum 
av stigtakarunum, umframt 
fleiri umboðum frá føroyska 
tónleikaumhvørvinum. Í 
Arbeiðsbólkinum eru Eyð­
finn Jensen (fyri KVF), Fróði 
Vestergaard (fyri NLH), Bar­
bara Holm (fyri MH), um­
framt Ólavur Larsen (fyri 
tónleikaumhvørvið) og Elin 
Brimheim Heinesen (fyri 
MUSIC.fo). Tiltakslimur er 
Sunleif Rasmussen (fyri tón­
leikaumhvørvið). Hesi heittu 
á Rólant Waag Dam um at 
samskipa tiltakið fyrsta árið.

Á almennum eftirmet­
ingarfundi í Miðlahúsinum 
tann 27. mars 2014, vórðu allir 
limirnir í Arbeiðsbólkinum 
afturvaldir. Heitt er aftur 
á Rólant Waag Dam, um at 
átaka sær at samskipa FMA 
2015, og tað hevur hann 
játtað.

Eru spurningar, vinaliga 
ringið til tlf. +45 42 83 60 43 
(Rólant Waag Dam) ella send 
teldupost til rwd@kvf.fo.

Nú er dato komin á, og fyrireikingarnar til Føroysku 
Tónlistavirðislønirnar – FMA 2015 – eru farnar í gongd

FAKTA UM FMA 
Fyriskiparar: Miðlahúsið, Kringvarp Føroya, 
Norðurlandahúsið.
Vertir: Barbara Holm og Eyðfinn Jensen
Arbeiðsbólkurin handan FMA: Sunleif 
Rasmussen (valdur av tónleikaumhvørvinum), 
Ólavur Larsen (valdur av tónleikaumhvørvinum), 
Eyðfinn Jensen (Kringvarp Føroya), Fróði 
Vestergaard (Norðurlandahúsið) og Barbara 
Holm (Miðlahúsið)
Samskipari: Rólant Waag Dam (valdur av 
arbeiðsbólkinum).

DóMsnevnDir:
Popp-bólkurin:
Niels Uni Dam
Eyðfinn Jensen
Hergeir Eldevig
Guðrun Sólja Jacobsen
Elin Brimheim Heinesen

Rock/Málm, Jazz, Blues 
og Folk-bólkurin
Sólarn Solmunde
Ragnar A. Jacobsen
Jógvan Andrias Joensen
Jónleif Jensen
Theodor E. D. Olsen

Opin-bólkur:
Ivan Niclasen
Eyðun á Lakjuni
Pauli Hansen
Unn Patursson
Lív Næs

Ársins live bólkur/einstaklingur:
SMS-atkvøður burturav

Ársins tekstur:
Arnbjørn Ó. Dalsgaard, ritstjóri í Vencil
Oddfríður Marni Rasmussen, ritstjóri í Vencil

Ársins videolag:
Hans Petur Hansen, Kringvarp Føroya
Jan Berg Jørgensen, Klippfisk
Sámal Jákup Jakobsen, Føroysk Filmsfólk
Joel Cole, Føroya Listaháskúli og Faroese 
Academy of the Arts
Sigga Vang, Watch that Film!

Ársins húsi:
Niels Arge Galán, Felagið Samskiftið
Michael Koba, Felagið Samskiftið
Jan Berg Jørgensen, Felagið Samskiftið

Arbeiðsbólkurin:
Valdi Ársins framleiðara, Ársins nýggi 
bólkur/einstaklingur, Ársins átak og Ársins 
tónleikaheiður.

Stuðlar: Tórshavnar kommuna, Klaksvíkar 
kommuna, Mentamálaráðið, Vágs kommuna, 
Tvøroyrar kommuna, Poul Michelsen Heilsøla 
og Føroya Bjór

vinnArAr Á FMA
Rock/Málm, Jazz, Blues 
og Folk bólkur
Ársins sangari/einleikari:
Jón Aldará

Ársins bólkur/einstaklingur:
Týr

Ársins fløga:
Týr – Valkyrja

Ársins sangur:
Marius og Svavar Knútur – Tokan

Opin bólkur
Ársins einleikari/bólkur:
Kvartettin í Betesda

Ársins fløga:
Eivør – Skrímslið, lítla systir mín

Ársins lag/verk:
Eivør – Lurta nú

Popp bólkur
Ársins sangari:
Hallur Joensen

Ársins songkvinna:
Greta Svabo Bech

Ársins fløga:
Byrta – Byrta

Ársins sangur:
Døgg Nónsgjógv – Tú tók mína hond

Ársins bólkur/einstaklingur:
Byrta

Ársins nýggi bólkur/einstaklingur
Byrta

Ársins tekstur:
Jóanes Nielsen – Lívið er júst, sum tað er

Ársins framleiðari:
Baroli Music

Ársins átak:
Hoyma

Ársins tónleikaheiður:
Simme

Ársins videolag:
Greta Svabo Bech – Broken Bones

Ársins húsi:
Týr – Valkyrja

Ársins live bólkur/einstaklingur:
Swangah

Á pallinum framførdu hesi: 
Jóannes Andreasen, Jens Marni Hansen, 

Marius, The Absent Silver King, Kári Sverrison, 

Hallur og Kristina, Kamarkórið, Leila av Reyni, 

Allan Tausen, Reduce to Ash, Lover Lover, 

Døgg Nónsgjógv, Cantabile og Hanus G. 

Johansen.

So skal tónleikurin 
aftur heiðrast

ÁRSINS SANGARI 2014

FMA HEIÐURIN 2014:


